Музыка уйнай. Залға   ҡурайсы сыышы. Илмир Нәҙерғолов ҡурайҙа уйнай көйөн уйнай

1 алып барыусы 

       Нисек һыҙғыра ҡурай?
Йыйылығыҙ, тип һорай

Йыйылығыҙ  был залға

Шәжәрәне башларға.
Ырыуымдың иң аҫылы

Уңғандары килһендәр

Үҙ нәҫелен белгәндәр

Туғандарым, тигәндә
Һәммәгеҙҙе көтәбеҙ

Ихлас тәбрик итәбеҙ! 

2 алып барыусы

Шәжәрә - ул ил йолаһы!
Кесеһе лә, олоһо ла

Был көндө көтөп ала.
Шәжәрә ул сал тарихҡа

Боронғоға ҡайтып ҡала!
1 алып барыусы 

Хәйерле көн,  һеҙгә, хәйерле көн,

Хәйерле көн, дуҫтар, туғандар!

Хәйерле көн, һеҙгә ҡан – ҡәрҙәштәр!
Тарихына тоғро булғандар.
2 алып барыусы

Һаумыһығыҙ, мөхтәрәм ҡәрҙәштәр!

Хөрмәтле ҡунаҡтар, ырыуҙаштар, туғандар!

Һеҙҙе  Аҡбуҙат балалар баҡсаһының мәктәпкә әҙерлек  төркөмө тәрбиәләнеүселәре, ата-әсәләре менән берлектә әҙерләнгән Башҡортостандың 100 йыллығына арналған шәжәрә байрамында күреүебеҙгә ихлас күңелдән шатбыҙ! 
1 алып барыусы  Бөгөнгө тантанаға ҡалабыҙҙың абруйлы ҡунаҡтары ла саҡырылған. Таныштырып китергә рөхсәт итегеҙ. 

· Ҡала мәғариф бүлеге начальнигы Тураев Рөстәм Ришат улы;

· Ҡала мәғариф бүлегенең мәктәпкәсә белем тәрбиә биреү  методисы Лилиә Шаһибал ҡыҙы Янбаева;
·  “Атайсал” гәзите мөхәррире  Валеева Резеда Фәйзрахман ҡыҙы 

2 алып барыусы (ҡурай көйө аҫтында )

Быуын ағастарын тәрәнәйеп

Тармаҡланған һаман шәжәрәм

Мин –тамырлы, тамырҙарым нурлы

Олондарым йырлап йәшәрә  -тип йырлай беҙҙең балалар
Балалар башҡарыуында  йыр һеҙгә бүләк булып яңғыраһын.   
Йыр  “Татыу ғаилә”
1 алып барыусы Хәйер, нәҫел китабына күҙ һалайыҡ әле. Беҙҙең мәктәпкә әҙерлек төркөмө балалары атай-әсәйҙәре менән берлектә үҙҙәренең нәҫел ағастарын эшләнеләр. Улар шәжәрә тураһында нимә беләләр икән? 
 Һүҙҙе  балаларға бирәйек . 
Лианаға һүҙ бирәйек:  

 Хәҙерге заманда үҙ нәҫелеңде белеү бик актуаль мәсьәлә. Шәжәрә (ғәрәпсә - ағас) – ырыу-ҡәбилә тарихына бәйле ваҡиғалар, нәҫел-нәсәптең таралыуы, ата-бабалар исемлеге теркәлгән ҡулъяҙма ҡомартҡы. Элек башҡорттар ата-бабаларының исемдәрен 10-15 быуынға тиклем белергә тейеш булған.(слайд)    
 Н. Айсулпан
 Шәжәрә-ул ырыу тарихы. Борон башҡорттар ырыу- ҡәбиләләргә бүленеп йәшәгән. һәр ырыуҙың үҙ исеме булған. Башҡорт халҡы элек-электән үҙ ырыуының тарихын яҙып ҡалдыра барған. Шәжәрәлә бөтә ир-ат исемдәре күрһәтелгән.

Г. Гөлназ 

Шәжәрә, ғәрәп телендә”ағас ” тигән һүҙ. Беҙҙең олатайҙарыбыҙ ырыу- бабаларҙың исемдәрен ағас рәүешендә тармаҡландырып яҙа барған. Ни өсөн ағас. Ағас борон башҡорттарҙа һауаны, ерҙе, Ер аҫтын берләштеререүсе билдә булған. Халыҡтың тормошон сағылдырған. Тамыры- үткәнебеҙ, олоно- бөгөнгөбөҙ,тармаҡ – ботаҡтары-киләсәгебеҙ

С. Айзилә

 Башҡорт халҡында ағас күкте (һауа), ерҙе һәм ер аҫтын символлаштырған. Ағас – кеше ғүмеренең күрһәткесе лә булған(слайд):

ағастың тамыры – үткәне

ағастың һыны – хәҙергеһе

ағас ботаҡтары – киләсәге      
1 алып барыусы 

Ҙур рәхмәт балалар.  
Хөрмәтле ҡунаҡтар! Ырыуыбыҙ тарихын  данлап балалар  сығыш яһай. Ҡаршы алығыҙ.

Малайҙар башҡарыуында “Байыҡ” бейеүе 

2 алып барыусы     Шәжәрә тармаҡтарын барлауҙы дауам итәйек. Беҙҙең нәҫелде дауам итеүсе ир уландары үҙҙәренең ғаилә шәжәрәһе тураһында таныштырып үтһендәр. Зинһар өсөн иғтибарығыҙҙы экранға йәлеп итегеҙ.  

Видеояҙма ҡарау (Айгиз, Айназ, Данияр, Искәндәр, Ильяс) 
2 алып барыусы     Хөрмәтле ҡунаҡтар, ә хәҙер оло быуын кешеләренә һүҙ бирәйек.           Хөрмәтле   Лотфуллин Сәғит Миҙхәт улы   Йыһангиров Даниярҙың  ҡартатаһы! 
  Һүҙҙе һеҙҙән башлайыҡ. Һеҙҙең атайығыҙ кем булған. Атайығыҙға бәйле берәй иҫтәлекле ваҡиғаны иҫкә төшөрөп һөйләп үтһәгеҙ, бик яҡшы булыр ине. 

Хөрмәтле   Дәүләтҡолов Вил Хөснөтдин улы Мурсалимова Гөлназдың  ҡартатаһы!
Уларҙың тоҡомонан Ғәрифулла, Шәрифулла, …… Йыһангировтарҙан   бик күп юғары белемле, арҙаҡлы шәхестәр сыҡҡан. Уларҙың күбеһе инженер, педагог, иҡтисадсы, ауыл хужалығы белгесе, юрист, табип һәм башҡа һөнәрҙәрҙе һайлаған………….

Хөрмәтле      Лотфуллиндар һәм Дәүләтҡоловтар      нәҫеле вәкилдәре! 

Һеҙҙең өсөн ҡыҙҙар  башҡарыуында бейеү “Сулпылар”
1 алып барыусы  
Ә ҡайҙарҙа йәшәгән икән  борон беҙҙең башҡорттар?  Улар ырыуҙарға бүленеп  ҡәбилә- ҡәбилә   булып йәшәгәндәр. Тыуған ерен, тыуған илен маҡтап төрлө йырҙар, шиғырҙар, әйтемдәр, ҡобайырҙар  сығарылған........ Данлы Юрматы, Бөрйән, Тамьян һ.б.  ырыуҙар тураһында  балалар һөйләп үтһендәр.
Бала:
Тәмле һыу, тәмле һауа,
Әмир
Көмөш ямғырҙар яуа.

Бейек тау, йомшаҡ тупраҡ,

Урманы өҫкә яуа.

Был минең тыуған ерем,

Был минең тыуған илем.
Бала:

Тыуған еремдә халҡым,
Йәшәгән ырыу-ырыу,
 
Тарихы урау-урау.

Шәжәрә - баш йорттары.

Бала: 
Ғәйнәләр, Танып, Төйҙә
 
Үҙ ерендә ул, өйҙә.

Бала: 
Данлы, батыр Юрматы –

Йүгәнле Аҡбуҙаты.
 
Һаҡмар, Яйыҡ араһы,

Үҫәргән күҙ ҡараһы.

Бала: 
Иң боронғо Бөрйәндәр –
 
Ер-һыу менән бер йәндәр.

Бала:
 Түңгәүерҙәр, Тамьяндар

Ҡыпсаҡҡа таянғандар.
 
Дим тармағында Меңдәр

Әйле, Ҡатайға тиңдәр.

Бала:
Дәртле, күмәк Табындар –
Илгизә

Һалйоттарға туғандар.

Тарих хәтерен һаҡлай,

Яңы быуатҡа атлай.

Бала:

 Тамырҙарҙан күскән  беҙгә рухы, хисе,                 
Шаңы ҡалған, даны ҡалған һәм моңдары.

Моңдар аша хөрлөк ҡалған

Йырҙар аша, иман аша милләт тыуған.

2 алып барыусы Рәхмәт балалар һеҙгә. Артабанда үҙ ырыуҙарығыҙҙы бер ваҡытта ла онотомағыҙ, 

   Хөрмәтле ҡунаҡтар! Ете ырыу вәкилдәрен данлап  балалар баҡсаһында үткәрелгән “Татыу ғаилә- ил тотҡаһы” конкурсы лауреаты Фидалия Такалова һеҙгә  татыулыҡ, берҙәмлек тураһында йыр ҙа әҙерләгән.
ЙЫР  Ф. Такалова башҡарыуында йыр “Балаларым”
2 алып барыусы    Беҙҙең төркөмдә ошондай дәртле, йыр-моңға маһир булған әсйәҙәр бик күп. Ҙур рәхмәт уларға. Тик әсәйҙәр нәҫелде дауам итеүселәр өсөн балалар башҡарыуында йыр “Әсәйемә”
1 алып барыусы    Бөгөнгө көндә тарихыбыҙҙы,шәжәрәбеҙҙе күберәк өләсәйҙәрҙән ишетәбеҙ. Өләсәйҙәр быуындан- быуынға күсә килгән тарихты беҙгә тапшырыусылар ҙа. Беҙҙең Назирова Айсулпан ошо шәп өләсәйҙәр тураһында йыр ҙа  әҙерләгән
Йыр “Өләсәй” Н.Айсулпан

2 алып барыусы: Балалар үҙҙәренең шәжәрәһен, тыуғандарын белеп үҫә. Быуындар ебе өҙөлмәй. Байрамдарҙа оло йәштәге тыуғандарыбыҙ менән осрашып торабыҙ.

Бала: 

Оҙон сәсле, ҡара ҡашлы                А. Айлина
Мин башҡорт ҡыҙы булам.

Елән, ҡамзул кеймәһәм дә,

Үҙ шәжрәмде беләм.


Бала:

Ата –бабам тамырҙары
А. Айзилә
Үҫәргән ырыуынан.

Ғорурмын һәм бәхетлемен

Саф башҡорт булыуымдан!

Бала
Кешелектең үҙе шикелле үк,                Имиль

Боронғонан килгән йолалар.

Шатлыҡтарын байрам итә кеше,

Йолаларҙа олы йәм дә бар.

Бейеү “Беләҙәгем, йөҙөгөм”

1 алып барыусы : 
Беҙҙең бөгөнгөбөҙ,үткәнебеҙ, киләсәгебеҙ- беҙҙең яҙмышыбыҙ ата-әсәйҙәр, туғандар менән менән бәйле. Атай ғаилә башлығы. Атай беҙҙе яҡлаусы, батырлыҡҡа өндәүсе лә. Атайҙарҙы данлап бик күп йырҙар ижадителә. Беҙҙең ҡыҙҙар ҙа атайҙарына бик матур йыр әҙерләгән

Йыр “Шәп минең атайым” 

2 алып барыусы
Ҡурай! Һин бит нисә быуаттар

Йәнгә - йәрәхәттәр имсеһе,

Шәжәрәһе халыҡ рухының

Уралымдың, гүйә илсеһе

1 алып барыусы
Бар туғанлыҡ менән донъя имен

Кеше көслө, ғорур, ныҡ,

Аяҡтары ерҙә , ә түбәһе

Күк көмбәҙен терәп торорлоҡ

2 алып барыусы
Донъя йәмһеҙ, әгәр юлыңда

Өмөт шәме балҡып тормаһа,

Шатлығыңды, йәки ҡайғыңды 

Уртаҡлашыр туған булмаһа.

Малайҙар башҡарыуында “Олатайым ҡурайы”
(Ер - Әсә тауышы ишетелә) –  ҡурай көйө  яңғырай
 Мин –Ер -әсә, 

Мин – Ер – әсә өндәшәмен:

Һеҙҙең йөҙгә, 

Һеҙҙең күҙгә

Тура ҡарап һөйләшәмен.

Һөйләйемме ел телендә, 

Һөйләйемме гөл телендә,

Һөйләйемме ил телендә;

Мәңге яҡты,

Мәңге яныр

Хәкикәт бар һәр һүҙемдә!

Ҡояш тирәләп, туҡтауһыҙ

Мин әйләнеп йөрөйөм һаман,

Миҙгел һымаҡ бер – бер артлы

Алмашынып тора заман.

Замандарҙың һәр төрлөһөн

Яҙа бара тарих бабай,

Ҡай бер заман

Иҫкә төшһә

Йөрәккәйем уйылып ҡайнай

Бар нәмәнән өҫтөн миңә

Һеҙҙең тырыш хеҙмәтегеҙ,

Тормош өсөн яныуығыҙ, 

Ер - әсәгә хөрмәтегеҙ!

Аҡыл – алла, 

Йөрәк – иман!

Һәр саҡ уйлап эш итегеҙ!

Имен быуаттар ағышы,

Килер быуындар яҙмышы- 

Тимәк минең дә яҙмышым

Һеҙҙең ҡулда , балаларым!

Ер - әсәгеҙ аманатын

Онотмағыҙ, балаларым!

1 алып барыусы

 Бөйөк шәхесебеҙ З.Вәлидиҙең башҡорт халҡына хушлашыу хатында шундай юлдар бар: “Беҙҙең милләтебеҙ аҡтамыр киҫәге кеүек, тупраҡ араһында бәләкәй генә киҫәк ҡалһа ла, яңынан терелеп бөтөн баҡсаға таралыр”. 
Хөрмәтле ата-әсәләр ! һеҙҙең төҙөгән  нәҫелегеҙҙе лә   шул аҡтамыр менән сағыштырабыҙ. Бер ҡасан да  ҡоротмағыҙ, аҡтамырығыҙҙы үрсетегеҙ, үҙегеҙҙең  нәҫел – ырыуығыҙҙы  арттырығыҙ! 

2 алып барыусы

Хөрмәтле ырыуҙаштар! Әйҙәгеҙ был матур, фәһемле байрамды  йыр менән тамамлап ҡуяйыҡ.

йыр “Бәхет ҡуласаһы”

1 алып барыусы

Ә хәҙер һүҙҙе Сибай ҡалаһы мәғәриф бүлеге начальнигы Тураев Рөстәм Ришат улы һеҙгә  бирәйек.

2 алып барыусы
Байрамды йомғаҡлар өсөн һүҙҙе Бала үҫтереү үҙәге – “Аҡбуҙат”  балалар баҡсаһы мөдире Розалия Ғәлийән ҡыҙы Иҙрисоваға  бирәйек.

2 алып барыусы: Хөрмәтле ҡунаҡтар! Шәжәрә байрамы төркөм бүлмәһендә дауам итә. Байрам сәйенә рәхим итегеҙ!  Килеүегеҙ өсөн ҙур рәхмәт. Һау булығыҙ!  

Һәр бала үҙ шәжәрәһен эшләне

Һәр шәжәрәлә халҡым тарихы

